
На основи члена 3. Одлуки о додзельованю буджетних средствох 

Покраїнского секретарияту за предписаня, управу и национални меншини за 

дотациї орґанизацийом етнїчних заєднїцох («Службени новини АПВ» число 

5/2006), Покраїнски секретарият за образованє, управу и национални заєднїци 

розписує  

 

К О Н К У Р С 

за софинансованє проєктох хтори унапрямени на реализацию афирмативних 

мирох и процесох за интеґрацию Ромох за предлуженє «Декади инклузиї Ромох» у 

2014. року 

 

Конкурс ше розписує за софинансованє проєктох хтори унапрямени на 

реализацию афирмативних мирох и процесох за интеґрацию Ромох за предлуженє 

«Декади инклузиї Ромох» у 2014. року. 

 

I. РОЗПОДЗЕЛЬОВАНЄ СРЕДСТВОХ 

 

Конкурс ше розписує на вкупну суму 2.000.000,00 динари. 

 

II. УСЛОВИЯ КОНКУРСУ 

 

Термин за подношенє приявох 16. юний 2014. року. 

 

 На конкурс ше можу приявиц лєм реґистровани правни особи – орґанизациї 

и здруженя ромскей националней заєднїци зоз шедзиском на териториї 

Автономней Покраїни Войводини, чия ше дїялносц снує на очуваню и 

пестованю националного и културного идентитету, або орґанизациї чия 

дїялносц унапрямена на реализацию афирмативних мирох и процесох за 

интеґрацию Ромох за предлуженє „Декади инклузиї Ромох“ у 2014. року. 

 Нє будзе ше розпатрац нєблагочасни и нєподполни або нєправилно 

пополнєни прияви, прияви хтори нє поднєсли овласцени особи, а анї прияви 

хтори нє предмет Конкурсу. 

 Нє будзе ше розпатрац прияви апликантох хторим додзелєни средства по 

основи предходних конкурсох Секретарияту кед нє вимирели превжати 

обовязки по тих конкурсох, або благочасно, а по законченє термину за 

прияву по тим конкурсу, нє вимагали од Секретарияту предлуженє термину 



за реализацию средствох хтори достали по основи скорейших конкурсох 

Секретарияту. 

 Покраїнски секретарият за образованє, управу и национални заєднїци 

затримує право од подношителя прияви по потреби питац додатну 

документацию и информациї, або висц на саме место, односно за 

додзельованє средствох одредзиц виполньованє додатних условийох. 

 Секретарият нє обовязни обгрунтовац свойо одлуки. 

 Процив тих одлукох Секретарияту нє мож уложиц правни лїк. 

 Прияви и приложену документацию подношительом ше нє враца. 

 

III. ПРИМЕНЬОВАНЄ ЗАКОНА О ЯВНИХ НАБАВКОХ 

 

Кед хаснователь средствох зоз того конкурса подпада под реґулацию члена 2. пасус 

1. точка 2) Закона о явних набавкох («Службени глашнїк Републики Сербиї», число 

124/2012), односно кед ше средства витворени по тим конкурсу будзе хасновац за 

набавку роботох, доброх або услугох, а учасц тих средствох твори вецей як 50% 

вредносци набавки, хаснователя средствох ше будзе тримац за наручителя и ма 

обовязку применьовац Закон о явних набавкох. 

 

IV. НАМЕНКОВИ ПОДРАХУНОК ПРИ УПРАВИ ЗА ТРЕЗОР 

 

Зоз Правилнїком о вименкох Правилнїка о способе утвердзованя и евидентованя 

хасновательох явних средствох и о условийох и способе за отверанє и утаргованє 

подрахунку при Управи за трезор («Службени глашнїк РС», число 8/2014), 

Министерства финансийох Републики Сербиї, Управи за трезор – Сектору за явни 

плаценя и фискалну статистику, предвидзує ше же ше пре потребу рационализациї 

хаснованя ресурсох при державних орґанох и орґанох локалней власци, як и 

звекшанє ефикасносци роботи тих орґанох, виверши сукцесивне утаргованє 

наменкових подрахункох при Управи за трезор. Наведзене ше одноши на шицки 

субєкти хтори нє директни або индиректни буджетни хаснователє, точнєйше на 

здруженя, фондациї и задужбини, поднїмательох, церкви и вирски заєднїци, 

политични странки (тоти вименки ше нє одноша  на привредни дружтва). 

 

Шицки спомнути субєкти маю обовязку по реализациї скорей дозначених 

средствох на подрахунок при Управи за трезор, вивершиц утаргованє подрахунку и 

сцеранє зоз Евиденциї при Управи за трезор. 

У складзе з наведзеним, средства по Конкурсу ше буду виплацовац лєм на рахунки 

субєктох при дїловних банкох. 

 

V. СПОСОБ АПЛИКОВАНЯ 

 

 Прияви ше подноши лєм на конкурсних формуларох Секретарияту. 

Комплетну конкурсну документацию зоз упутствами и правилами мож 

превжац од 05. мая 2014. року у просторийох Секретарияту або на web 

адреси www.puma.vojvodina.gov.rs. 

 

http://www.puma.vojvodina.gov.rs/


 Зоз прияву ше обовязно подноши: 

1. Службени доказ о реґистрациї орґанизациї; 

2. Потвердзенє о порцийним идентификацийним чишлє; 

3. Службени доказ о отвореним рахунку у банки. 

 

 Прияви на конкурс ше подноши на сербским язику або на язику 

националней меншини хтори ше службено хаснує у Автономней Покраїни 

Войводини; 

 

 Прияви ше подноши особнє, зоз придаваньом на писарнїци покраїнских 

орґанох управи у Новим Садзе (будинок Влади АПВ) або ше посила по 

пошти на адресу:  

Покраїнски секретарият за образованє,  

управу и национални заєднїци 

21000 Нови Сад 

Булевар Михайла Пупина 16.  

ЗА КОНКУРС „ДЕКАДА РОМОХ 2014.“ 

 

Резултати конкурсу буду обявени на службеней web адреси Секретарияту. 

 

Покраїнски секретар, 

 

Мр Андор Дели 

                                                                                                   (Mgr. Deli Andor)  

 

 


